
送水丘秀才敘

作者：蘇軾　北宋

本作品收錄於《東坡全集�》

水丘仙夫治六經百家說為歌詩，與揚州豪俊交遊，頭骨磽然，有古丈夫風。其出詞吐氣，

亦往往驚世俗。予知其必有用也，仙夫其自惜哉。今之讀書取官者，皆屈折拳曲，以合

規繩，曾不得自伸其喙。仙夫恥不得為，將歷瑯琊，之會稽，浮沅湘，溯瞿塘，登高以

望遠，搖槳以泳深，以自適其適也。過予而語行。

予謂古之君子，有絕俗而高，有擇地而泰者，顧其心常足而已。坐於廟堂，君臣賡歌，

與夫據稿梧擊朽枝而聲犁然，不知其心之樂奚以異也。其在窮也，能知舍。其在通也，

能知用。予以是卜仙夫之還也，仙夫勉矣哉！若夫習而不試，往即而獨後，則仙夫之屐

可以南矣。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

